
«ՀայաստանիՀանրապետությանկառավարությանմի շարք որոշումներում փոփոխություններ կատարելու, ինչպես նաև Հայաստանի Հանրապետության կառավարության 2002 թվականի մայիսի 5-ի N 555 որոշումն ուժը կորցրած ճանաչելու մասին» Կառավարության որոշման նախագծի

1. Իրավական ակտի ընդունման անհրաժեշտությունը
Որոշման նախագծի ընդունումը պայմանավորված է Կառավարության մի շարք որոշումներում օրենքներին տրվող հղումները համապատասխանեցնել գործող օրենքներով նույնաբովանդակ հարաբերությունները կարգավորող դրույթներին համապատասխանեցնելու, Կառավարության 05.05.2002թ. N 555 որոշումն ուժը կորցրած ճանաչելու անհրաժեշտությամբ: Որոշման նախագծի ներկայացումը պայմանավորված է նաև ՀՀ Վարչապետի աշխատակազմի ղեկավարի 05.11.2021թ. N 02/10.3/37766-2021 հանձնարարականի կատարումն ապահովելու անհրաժեշտությամբ:
2. Ընթացիկ իրավիճակը և խնդիրները
2017 թվականի նոյեմբերի 15-ի «Զինվորական ծառայության և զինծառայողի կարգավիճակի մասին» ՀՕ-195-Ն և 2017 թվականի նոյեմբերի 15-ի «Պաշտպանության մասին» ՀՕ-196-Ն օրենքներով սահմանված մի շարք հարաբերություններ կարգավորված են ՀՀ կառավարության 1999 թվականի օգոստոսի 25-ի N 532, ՀՀ կառավարության 2002 թվականի հոկտեմբերի 17-ի N 1654-Ն, ՀՀ կառավարության 2010 թվականի հուլիսի 22-ի N 998-Ն, ՀՀ կառավարության 2010 թվականի հուլիսի 22-ի N 927-Ն, ՀՀ կառավարության 2014 թվականի սեպտեմբերի 25-ի N 1119-Ն, ՀՀ կառավարության 2016 թվականի ապրիլի 21-ի N 410-Ն, ՀՀ կառավարության 2013 թվականի հուլիսի 25-ի N 806-Ն որոշումներով, որոնցում հղումներ են տրված նույնաբովանդակ հարաբերությունները կարգավորող և ուժը կորցրած ճանաչված «Զինապարտության մասին», «Զինծառայողների և նրանց ընտանիքների անդամների սոցիալական ապահովության մասին», «Զինվորական ծառայություն անցնելու մասին», «Հանրային ծառայության մասին» օրենքներով: Մասնավորապես, խոսքը գնում է քաղաքացիներին զինվորական ծառայությանը նախապատրաստելու նպատակով հանրակրթական դպրոցներում, նախնական մասնագիտական (արհեստագործական) և միջին մասնագիտական ուսումնական հաստատություններում նախազորակոչային պատրաստություն կազմակերպման և անցկացման, պայմանագրային զինծառայողին այլ պետական մարմիններ տեղափոխելու, զինծառայողներին տրվող դրամական օգնությունների, ռազմատրանսպորտային պարտականություն ունեցող մարմինների տրանսպորտային միջոցների ներգրավման, ռազմատրանսպորտային պարտականություն ունեցող մարմինների տրանսպորտային միջոցների հաշվառման և տեխնիկական զննության վերաբերյալ տվյալների տրամադրման, օտարերկրյա պետություններում զինծառայողների բուժման հետ կապված հարաբերությունների մասին: Այդ նպատակով, ՀՀ Կառավարության համապատասխան որոշումներում անհրաժեշտություն է առաջացել փոփոխել օրենքներին կատարվող հղումները, ինչպես նաև շտկել տեխնիկական բնույթի թերությունները: Բացի այդ, անհրաժեշտություն է առաջացել ուժը կորցրած ճանաչել Կառավարության 05.05.2002թ. N 555 որոշումը, քանի որ «Զորահավաքային նախապատրաստության և զորահավաքի մասին» ՀՀ օրենքն ուժը կորցրել է 2018թ. ապրիլի 9-ին՝ «Պաշտպանության մասին» ՀՀ օրենքն (այսուհետ՝ օրենք) ուժի մեջ մտնելու հիման վրա, որով չի սահմանվել Կառավարության կողմից նման կարգավորիչ ակտ ընդունելու լիազորություն այն պատճառով, որ օրենքի 3-րդ հոդվածի 1-ին մասի 14-րդ կետը նախատեսել է զորահավաքային առաջադրանքի հասկացությունը և բացառապես կազմակերպությունների հետ դրա պայմանագրային բնույթը, օրենքի 13-րդ և 14-րդ հոդվածներում հստակ սահմանվել են կազմակերպությունների և քաղաքացիների պարտականությունները, ներառյալ՝ զորահավաքային առաջադրանքների և զորահավաքային խնդիրների հետ կապված, որոնց շրջանակներում համապատասխան գործընթացները իրականացվում են պայմանագրային հարաբերությունների և դրանց դիմաց վճարումների սկզբունքով:
Գործընթացի շրջանակներում անհրաժեշտություն կա նաև փոփոխություններ կատարել ՀՀ կառավարության 25.07.2013թ. N 806-Ն և 20.06.2001թ. N 553 որոշւմներում, որը սակայն շրջանառության է դրվել առանձին՝ «Հայաստանի Հանրապետության կառավարության 2013 թվականի հուլիսի 25-ի N 806-Ն որոշման մեջ լրացումներ և փոփոխություններ կատարելու, ինչպես նաև Հայաստանի Հանրապետության կառավարության 2001 թվականի հունիսի 20-ի N 553 որոշումն ուժը կորցրած ճանաչելու մասին» ՀՀ կառավարության որոշման նախագծի տեսքով:
3. Կարգավորման նպատակը և բնույթը 
Որոշման նախագծի համաձայն՝ նախատեսվում է ՀՀ կառավարության 1999 թվականի օգոստոսի 25-ի N 532, 2002 թվականի հոկտեմբերի 17-ի N 1654-Ն, 2010 թվականի հուլիսի 22-ի N 998-Ն, 2010 թվականի հուլիսի 22-ի N 927-Ն, ՀՀ կառավարության 2014 թվականի սեպտեմբերի 25-ի N 1119-Ն և 2016 թվականի ապրիլի 21-ի N 410-Ն որոշումներում գրված հղումները համապատասխանեցնել գործող օրենքների դրույթներին, ինչպես նաև ուժը կորցրած ճանաչել ՀՀ կառավարության 05.05.2002թ. N 555 որոշումը:
4. Լրացուցիչ ֆինանսական միջոցների անհրաժեշտությունը և պետական բյուջեի եկամուտներում ու ծախսերում սպասվելիք փոփոխությունները
Որոշման նախագծի ընդունումը 2021 թվականի պետական բյուջեում լրացուցիչ ֆինանսական միջոցների անհրաժեշտության և պետական բյուջեի եկամուտներում ու ծախսերում փոփոխությունների չի հանգեցնում:
5. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ   
Որոշման նախագիծը կապված չէ ռազմավարական կամ ոլորտային այլ փաստաթղթերի հետ:

